
Sektor korporat
perlu bantu
pertanian
"Bidang bioteknologi adalah salah satu pasarana yang membolehkan sektor
korporat untuk memainkan peranannya untuk membantu pihak kerajaan".

Tan Sri Ahmad Sarji Abdul Hamid

Oleh: NOOR ESZEREEN JUFERI

9 Mac 2006 (Khamis) - "Seperti ahli
akademik yang mengendalikan
penyelidikan berkenaan pertanian untuk
beberapa dekad, saya juga terlibat dalam
industri perniagaan pertanian sudah
bertahun-tahun dan saya harap dengan
ucapan saya hari ini dapat memberikan
prespektif mengenai peranan pihak
korporat dalam industri pertanian'' kata
Tan Sri Ahmad Sarji Abdul Hamid yang
hadir atas jemputan Yayasan Pak Rashid

yang dikendalikan oleh Pusat Kerjaya dan
Alumni, Universiti Putra Malaysia (UPM)
di Panggung Percubaan UPM.

Beliau turut memberikan ucapan
beliau berkenaan 'Sektor Korporat dan
Pertanian' berdasarkan pengalaman beliau
terlibat dalam industri pertanian. Dalam
ucapan beliau, beliau menyatakan sektor
pertanian ini adalah salah satu sektor yang
penting dalam ekonomi Malaysia.

Menurutnya lagi, masyarakat perlu
berfikiran progresif bahawa pertanian
adalah salah satu aktiviti ekonomi yang

memperolehi potensi dalam menjana
ekonomi , negara. Bidang bioteknologi
adalah salah satu pasarana yang
membolehkan sektor korporat untuk
memainkan peranannya untuk membantu
pihak kerajaan.

Turut hadir Naib Canselor UPM,
Prof. Nik Mustafa Raja Abdullah, Dato'
Mohd Noor Hj Ismail, Pengerusi Alumni
UPM dan Prof. Tan Sri Dato' Dr. Mohd
Rashdan Baba.

Lengkapkan diri
dengan ilmu protokol

SERDANG (8- 9 April) - Dengan tujuan
untuk mendedahkan kepada peserta
tentang aspek protokol di dalam
pengurusan dan pengendalian pelbagai
majlis sebagai satu kemahiran tambahan
dan perlu diketahui oleh semua individu,
Bahagian Hal Ehwal Mahasiswa,
Universiti Putra Malaysia menganjurkan
Kursus Protokol dan Etiket Sosial
bertempat di Dewan Sri Pulasan, Kolej
Keenam UPM.

Antara peserta yang terlibat Pegawai
Bahagian Hal Ehwal Mahsiswa,
Pengurus/Penolong Pengurus Kolej, Felo

. Kolej, Majis Tertinggi Mahasiswa Kolej
dan mahasiswa terpilih.

Antara pengisian program sepanjang
dua hari tersebut adalah makJuman umum
mengenai Protokol dan Etiket, aplikasinya
dalam kehidupan seharian (dalam
pergaulan, dalam menghadiri pelbagai
majlis dan dalam melaksanakan sesuatu
majils formal atau tidak formal), menanam
serta membina perasaan yakin kepada diri
sendiri dan penyesuaian diri dalam
pelbagai situasi dan majils serta
mengikatkan imej diri dan penyesuaian diri
dalam pelbagai situasi dan majlis serta
meningakatkan imej diri dan organisasi
yang dianggotai.

SubsidiMinyak Lebih Tinggi.
Adakah Membebankan Rakyat?
Berdasarkan pengiraan yang dikeluarkan Kementerian Perdagangan Dalam Negeri dan Hal Ehwal Pengguna (KPDNHEP)! menyatakan
bahawa beban subsidi yang ditanggung oleb kerajaan dalam tempob dua bulan ini (januari-Pebruari 2006) sahaja mencapai
sebanyak RM 644 juta.

Oleh: MOHD ASHZAHARIL IHKRAM
FAKULTI EKOLOGI MANUSIA, UPM.

Saya sebagai seorang mahasiswa
,terpanggil untuk membicarakan isu
minyak yang kian mendapat liputan
meluas oleh akhbar dan media
elektronik mutakhir ini. Rata-rata
rakyat kebanyakan ada yang mengeluh
malah ada yang kecewa dengan
kenaikan harga minyak ini dalarn
pasaran negara kita. Sememangnya hal
ini tidak dapat dijangka, dan kita
sebagai rakyat harus sedar pasaran
komoditi bagi bahan mentah ini
melambung tinggi harganya di pasaran
dunia.

Kerajaan banyak menanggung beban

subsidi petroleum berikutan kenaikan
harga bahan mentah tersebut. Hal ini
menyebabkan kerajaan memberi subsidi ke
atas produk petroleum bagi memastikan
harga runcit dalam negara berada pada
paras berpatutan dan mengurangkan beban
rakyat. Kerajaan telah memperkenalkan
penggunaan E-Nelayan dan 'Fleetcard'
(hanya 21 kategori kenderaan perdagangan
yang layak) mengikut Sistem Kawalan
Diesel Bersubsidi (SKDS) sebagai langkah
alternatif yang wajar. Langkah ini
diperkenalkan dengan tujuan mengatasi
masalah penyeludupan subsidi diesel.
Selain itu, 21 kategori kenderaan yang
layak ini adalah berdasarkan pengangkutan
yang membawa barang pengguna.
Kebaikan penggunaan 'Fleetcard' .ialah
harga barang pengguna dapat dikawal dan

tidak boleh dinaikk;an dengan sewenang-
wenangnya jika berlaku peningkatan harga
minyak, seterusnya dapat mengurangkan
kadar inflasi dalam negara.

Berdasarkan pengiraan yang
dikeluarkan Kementerian Perdagangan
Dalam Negeri dan Hal Ehwal Pengguna
(KPDNHEP), menyatakan bahawa beban
.subsidi yang ditanggung oleh kerajaan
dalam tempoh dua bulan ini (Januari-
Februari 2006) sahaja mencapai sebanyak
RM 644 juta. Perbezaan di antara aliran
harga runcit gas petroleum cecair (LPG)
dengan harga sebenar LPG sekilogram
bagi Februari 2006 masing-masing adalah
RM 1.45 sekilogram dan RM 3.07 dengan
mencatat perbezaan RM 1.62 sekilogram.
Perbezaan ini sahaja jelas menunjukkan
kerajaan terpaksa menanggung jauh lebih

tinggi berbanding harga runcit yang telah
ditetapkan di pasaran. Kerajaan juga telah
pun menetapkan tidak ada lagi kenaikan
hanya minyak petroleum untuk tahun ini
dengan kadar yang konsisten.

Sesungguhnya, kerajaan prihatin
demi menjaga kepentingan rakyat. Oleh
yang demikian, kerajaan berusaha sedaya
upaya untuk mengawal permasalahan yang
dihadapi oleh pengguna dengan
menyediakan subsidi bagi meringankan
beban pengguna terhadap produk
petroleum ini. Kerajaan juga mengusulkan
rakyat supaya berjimat cermat
menggunakan bahan api ini di samping
dengan langkah . menggunakan
pengangkutan awam sebagai alternatif
untuk urusan ke tempat kerja seharian.

(Sumber diperoleh daripada surat pendapat yang
diemelkan ke tribunputra_bkk@yahoo.com)


